
Payo at Tulong 1300 794 744             Website workcover.wa.gov.au

Ang WorkCover WA ay ang ahensya ng pamahalaang responsable sa pagpapatupad ng Workers’ 
Compensation and Injury Management Act 1981 (ang Batas). Ang lahat ng  taga-empleyo sa Western 
Australia ay inaatasang magkaroon ng paseguro sa  bayad-pinsala para sa mga manggagawa na 
magsasaklaw  sa  sinumang tinutukoy na ‘manggagawa’ sa ilalim ng Batas.

Ano ang bayad-pinsala para sa 
mga manggagawa? 
Ang bayad-pinsala para sa mga manggagawa ay pinansyal 
na kabayarang ibinibigay sa mga manggagawang 
napinsala o nalantad sa mga sakit sa panahon ng kanyang 
pagtatrabaho. 

Maaaring kabilang sa bayad-pinsala para sa mga 
manggagawa ang: 

• lingguhang bayad para sagutin ang kawalan ng kita 
• mga medikal at nauugnay na gastos 
• partikular na gastos sa pagbiyahe 
• mga buong kabayaran kung nagkaroon ng 

permanenteng kapansanan at/o ng permanenteng 
kawalan ng kakayahang magtrabaho 

• tulong sa rehabilitasyon ng lugar ng trabaho. 
Ang sinumang manggagawang magkakaroon ng pinsalang 
kaugnay ng trabaho o sakit na nangangailangan ng medikal 
na paggagamot o hindi pagpasok sa trabaho ay karapat-dapat 
maghabol  ng bayad-pinsala para sa mga manggagawa. 

Bakit kailangan ko ng  paseguro sa 
bayad-pinsala para sa mga manggagawa?
Ang  paseguro sa bayad-pinsala para sa mga manggagawa ay  
sapilitang-utos  at pinoprotektahan nito ang iyong negosyo 
mula sa pinansyal na gastos mula sa bayad-pinsala para sa mga 
manggagawa at paghahabol na common law .  

Kung wala kang  paseguro sa bayad-pinsala para sa mga 
manggagawa, puwede kang multahan ng hanggang 
$5,000 kada manggagawang  empleyo  mo nang walang  
paseguro, at dagdag pa na kakailanganin mong magbayad 
ng anumang iniwasang premium at gastos sa korte. 

Dagdag pa rito, kung maghahain ng  paghahabol ang isang 
napinsalang manggagawa habang wala kang  paseguro, 
magiging responsable ka para sa lahat ng gastos na 
nauugnay sa  paghahabol na iyon. Ang mga bayad-pinsala 
para sa mga manggagawa at paghahbol sa common law 
ay maaaring magkahalaga ng mahigit $1,000,000 kaya 
mas mabuti nang huwag magbakasakali.

Sino ang kailangan kong saklawin? 
 Sapilitang utos na magkaroon ng  paseguro sa bayad-pinsala  
sa mga manggagawa para sa sinumang  empleyo mo na 
tinutukoy bilang isang ‘manggagawa’ sa ilalim ng Batas. 
Kabilang dito ang: 

• mga full-time na manggagawang tumatanggap ng 
sahod o suweldo 

• mga part-time, casual at minsanang manggagawa 
• mga kinomisyong manggagawa 
• mga miyembro ng pamilya 
• mga manggagawang binabayaran ayon sa nagawa 
• mga nagtatrabahong direktor (opsyonal) 
• pagbabayad ng  liban sa pera. 

Ang isang contractor o sub-contractor ay maaari ding tukuyin 
bilang isang ‘manggagawa’ kung gumagawa siya ng trabaho 
para sa iyong komersyo o negosyo at binabayaran siya para 
sa kanyang personal na manual na paggawa o mga serbisyo. 
Para sa higit pang impormasyon, sumangguni sa  inilathala 
na A technical note on contractors and workers’ compensation 
o panoorin ang aming mga pang-edukasyong video sa ilalim 
ng seksyong ‘Resources’ sa website ng WorkCover WA. 

Paano ako makakakuha ng  
patakaran sa paseguro? 
Puwede kang makipag-ugnayan sa isang  taga-paseguro para 
makakuha ng babayarang premyum (premium quote) para sa 
iyong negosyo. May listahan ng mga inaprubahang  taga-
paseguro na  makukuha sa website ng WorkCover WA.   
www.workcover.wa.gov.au/service-providers/insurers/. 

Bukod pa rito, puwede mong gamitin ang mga serbisyo 
ng isang ahente ng paseguro (insurance broker) na 
makikipagnegosasyon sa  taga-paseguro para sa iyo. 

Mag-iiba-iba ang iyong  premium ng paseguro depende sa: 

• industriya kung saan ka nagpapatakbo ng negosyo 
• iyong  kasaysayan ng mga  paghahabol  at mga 

kalagayan ng kapeligruhan (risk factor) 
• bilang ng manggagawang nagtatrabaho para sa iyo 
• laki ng sahod na ibinabayad sa iyong mga 

manggagawa. 

Mahahalagang impormasyon sa bayad-pinsala 
para sa mga manggagawa Fact sheet ng  taga-empleyo

Paghihintay ng desisyon 
Responsibilidad ng napinsalang manggagawa 
na sagutin ang mga gastos ng medikal na 
pagpapagamot ng kanyang pinsala hanggang sa 
makabuo ng desisyon tungkol sa pananagutan 
ang  tagapaseguro. Mahalagang itabi ng 
manggagawa ang mga resibo sa panahong 
ito. Kapag tinanggap ang  paghahabol, maaaring  
ibalik-bayad ng  tagapaseguro ang mga ginastos.  
Habang naghihintay ng desisyon sa  paghahabol, 
puwede mong pag-isipang bayaran ng naipong 
leave, gaya ng annual o sick leave, ang napinsalang 
manggagawa. Mahalagang sumang-ayon muna ang 
mangagawa rito bago mo gawin ang aksyong ito.  
Kapag tinanggap ang  paghahabol, ang 
anumang sick leave ay dapat na i-credito pabalik 
sa manggagawa. Ang mga tanong tungkol sa 
annual leave ay maaaring isangguni sa Fair Work 
Ombudsman sa 13 13 94. 

Mga resulta ng  paghahabol 
Inaatasan ang iyong  tagapaseguro na abisuhan 
ka at ang napinsalang manggagawa sa loob 
ng 14 na araw kung tinanggap, tinanggihan o 
nakabinbin ang  paghahabol. 
Tinanggap 
Kung tinanggap ng  tagapaseguro ang  
paghahabol, magsisimula na ang mga karapatang 
tumanggap sa bayad-pinsala ng manggagawa.
Tinanggihan 
Kung tinanggihan ang  paghahabol, walang 
ibabayad na bayad-pinsala at ipapaalam ng  
tagapaseguro sa iyo at sa manggagawa ang dahilan.  
Kung hindi sasang-ayon ang manggagawa sa 
desisyon ng  tagapaseguro, puwede niyang 
pasimulan ang  panloob na proseso ng pagtatalo   
sa tagapaseguro. Kung hindi siya sumasang-ayon 
sa resulta, maaari siyang maghain ng aplikasyon 
sa Conciliation and Arbitration Services ng 
WorkCover WA. 
Nakabinbing desisyon 
Kung nakabinbin ang  paghahabol, karaniwang 
nangangahulugan ito na kailangan ng  
tagapaseguro ng higit pang impormasyon para 
makagawa ng desisyon.  
May 10 araw pa ang  tagapaseguro para magpasya 
kung tatanggapin o  lalabanan ang pananagutan.  
Kung hindi makakagawa ng desisyon pagkatapos 
ng panahong ito, ituturing na ‘pinaglalabanan’ (‘in 
dispute’) ang claim at maaaring mag-apply ang 
manggagawa sa Conciliation and Arbitration Services 
ng WorkCover WA para sa resolusyon ng dispute.

Ang lahat ng natanggap na form sa paghahabol 
ay dapat i-forward sa iyong tagapaseguro. 

Puwede kang multahan ng $1,000 kung 
hindi mo maiisumite ang  paghahabol sa 
iyong  taga-paseguro sa loob ng limang 
araw ng may-trabaho.

Ang proseso sa mga  paghahabol 

1. Bigyan ng pangunahing lunas (first 
aid) ang napinsalang manggagawa at 
iulat ang pinsala sa iyong  sistema ng 
pag-uulat ng insidente. 

2. Patingnan ang manggagawa sa doktor na 
pinili niya sa lalong madaling panahon. 

3. Hilingin sa manggagawa na kumuha 
ng First Certificate of Capacity mula sa 
doktor na gumagamot sa kanya. 

4. Bigyan ang manggagawa ng Form sa 
Paghahabol ng Bayad-Pinsala para sa 
Mga Manggagawa at ipakumpleto sa 
kanya ang seksyon para sa manggagawa. 

5. Kunin ang kinumpletong Claim Form 
at First Certificate of Capacity mula sa 
napinsalang manggagawa. 

6. Kumpletuhin ang seksyon na para sa  
taga-empleyo ng Form sa Paghahabol. 

7. Gumawa ng dalawang kopya ng 
parehong dokumento para maitabi 
mo at ng iyong manggagawa. 

8. Isumite ang First Certificate of 
Capacity at Form sa Pag-claim sa iyong 
tagapaseguro  sa loob ng limang araw 
ng may-trabaho.  
 
 
 
 
 
 
 
 
 
 

9. Inaatasan ang iyong  tagapaseguro 
na abisuhan ka at ang napinsalang 
manggagawa sa loob ng 14 na araw 
kung tinanggap, tinanggihan o 
nakabinbin ang  paghahabol. 

Paano ako magbabayad? 
Bagama’t ang iyong  tagapaseguro ang 
nagpapabalik-bayad  ng mga  binayaran sa  
paghahabol, ikaw ang  may pananagutan sa 
pagbabayad sa manggagawa. Sasabihin sa iyo 
ng  tagapaseguro ang tamang halagang dapat 
bayaran. Dapat mong: 

• Ibigay ang unang bayad nang hindi lalagpas 
sa 14 na araw pagkatapos maabisuhang 
tinatanggap ng  tagapaseguro ang 
paghahabol

• Ibigay ang mga kasunod na mga bayad sa 
mga karaniwang araw ng pagpapasahod ng 
mga taga-empleyo 

• Ibigay ang mga bayad sa karaniwang paraan 
• Baguhin o ihinto lang ang mga pagbabayad 

kung sasabihan ka ng  tagapaseguro na 
gawin iyon. 

Kapag hindi nabayaran sa nakatakdang 
panahon ang napinsalang manggagawa, 
maaari itong magresulta sa $2,000 na multa 
para sa bawat nahuling pagbabayad. 

Mga medikal na appointment 
May karapatan ang napinsalang manggagawa 
na piliin ang sarili niyang medical practitioner 
para sa diagnosis, paggagamot at mga medical 
certificate. 
Kung gusto mo ng  pangalawang opinyon, 
puwede kang humiling ng medikal na pagsusuri 
sa pamamagitan ng iyong  tagapaseguro. 
Hindi maaaring utusan ang napinsalang 
manggagawa na pumunta sa mga medikal 
na appointment na itinakda mo o ng iyong  
tagapaseguro mahigit sa isang beses kada 
dalawang linggo at sa mga naaangkop na oras 
lang ito dapat gawin. 
Hindi rin maaaring utusan ang manggagawa 
na magpatingin sa mahigit tatlong medical 
practitioner na mga espesyalista na nasa  
magkaparehong larangan.  
Hindi maaaring magpumilit ang  taga-
empleyo na  sumama sa medikal na 
appointment ng napinsalang manggagawa. 
Kung tinanggap ang  paghahabol ng 
manggagawa, karaniwang puwedeng direktang 
i-forward sa  tagapaseguro ang kanyang medikal 
na bayarin para mabayaran ito. 
Bago simulan ang anumang paggamot, dapat 
abisuhan ang manggagawa na tiyakin sa iyong 
insurer na ang anumang iminumungkahing 
paggamot ay sasaklawin at ire-reimburse ang 
mga magagastos.

Kailan maaaring bumalik sa trabaho 
ang napinsalang manggagawa? 
Maaari nang bumalik  sa trabaho ang napinsalang 
manggagawa kapag nagbigay na ang kanyang 
doktor ng Certificate of Capacity na nagsasabing 
ganap o bahagyang makakabalik na sa trabaho 
ang manggagawa. 
Inaatasan kang bumuo ng Programa para sa 
Pagbabalik sa Trabaho para sa napinsalang 
manggagawa kapag lumagda ang doktor ng 
certificate na nagsasabing dapat gumawa ng 
Programa para sa Pagbabalik sa Trabaho o kapag 
isinasaad dito na ang manggagawa ay: 

• may bahagyang kakayahang magtrabaho 
• may ganap na kakayahang magtrabaho ngunit 

hindi siya makakabalik sa kanyang dating 
posisyon bago siya nagkaroon ng pinsala. 

May template ng Programa para sa Pagbabalik sa 
Trabaho na  makukuha sa  seksyong ‘Resources’ sa 
website ng WorkCover WA. 
Kung hindi ka sigurado kung paano mo 
pinakamasusuportahan ang pagbabalik sa trabaho ng 
iyong manggagawa, o kung nakakaranas ka ng mga 
problema sa pagtukoy sa mga bagong tungkuling 
ipapagawa sa manggagawa, kausapin ang iyong 
tagapaseguro tungkol sa paghingi ng tulong mula sa 
isang Provider ng Rehabilitasyon ng Lugar ng Trabaho. 
Ang hindi pagkakaroon ng Programa para sa 
Pagbabalik sa Trabaho ay maaaring magresulta 
sa $2,000 na multa. 

Maaari ko bang i-terminate 
ang posisyon ng napinsalang 
manggagawa? 
Obligasyon mong panatilihing  nakabakante ang 
posisyon ng napinsalang manggagawa kapag 
naaangkop sa loob ng 12 buwan pagkatapos mawalan 
ng kakayahang magtrabaho ang manggagawa. 
Kung hindi na  bakante ang posisyon, o kung 
hindi na magagampanan ng manggagawa 
ang posisyong iyon, dapat kang, kung posible, 
magbigay ng posisyong may katumbas na  
katayuan at sahod at kung saan kwalipikado ang 
manggagawa at kaya niya itong magampanan. 
Kung gusto mong  wakasan ang trabaho ng 
manggagawa sa loob ng 12 buwan, dapat mong 
bigyan ang manggagawa at ang WorkCover WA 
ng abiso 28 araw bago mo nilalayong gawin ito sa 
pamamagitan ng pagkumpleto sa Form 15G: Abiso 
sa intensyong magpatalsik ng manggagawa. 
Ang Maaaring magsagawa ang WorkCover WA ng higit 
pang imbestigasyon upang matukoy kung nagkaroon 
ng paglabag sa iyong mga  obligasyon ayon sa batas.



 Pagtatatwa  

Ang  polyeto na ito ay naglalaman ng impormasyon tungkol sa bayad-pinsala para sa mga manggagawa at pangangasiwa sa pinsala. 
Nilalayon nitong magbigay ng pangkalahatang impormasyon lang. Hindi ka dapat kumilos o hindi kumilos nang nakabatay sa 
anumang nakasaad dito. Dapat basahin ang brochure na ito kasama ng Workers’ Compensation and Injury Management Act 1981. 
Dapat kang humingi ng naaangkop na legal na payo/payo ng propesyonal tungkol sa iyong mga partikular na sitwasyon. 

Para sa higit pang impormasyon, bisitahin ang website ng WorkCover WA sa www.workcover.wa.gov.au. Ang lehislasyon sa bayad-
pinsala para sa mga manggagawa ay  makukuha din mula sa website ng State Law Publisher sa www.slp.wa.gov.au.

© 2021 WorkCover WA. Nakalaan ang lahat ng karapatan.  Tama sa panahon noong Marso 2021.

Anong mangyayari kung mayroong 
pinagtatalunan? 
Ang Conciliation and Arbitration Services ng 
WorkCover WA ay nagbibigay ng tulong sa 
pagresolba ng mga  pinagtatalunan sa mga 
isyu tungkol sa bayad-pinsala para sa mga 
manggagawa at mga problema sa pangangasiwa 
ng pinsala. 
Para sa higit pang impormasyon, sumangguni sa  
inilathala na What happens if there is a dispute? na  
makukuha sa website ng WorkCover WA. 

Mga Tagapagsiyasat ng WorkCover WA 
Regular na binibisita ng mga tagapagsiyasat 
ng WorkCover WA Inspector ang mga negosyo 
sa metropolitan at rehional Western Australia 
upang tingnan kung mayroong  paseguro sa 
bayad-pinsala para sa mga manggagawa ang 
mga  taga-empleyo. 
Kung kakaugnayin ka ng Tagapagsiyasat ng 
WorkCover WA, hihilingin sa iyo na magbigay 
ng Sertipiko sa Pangkasalukuyan (Certificate 
of Currency) (ibinibigay ng inaprubahang  
tagapaseguro) na kailangan mong itabi sa iyong 
mga lugar ng negosyo. 
Kung nag-empleyo  ka ng mga manggagawa 
at wala kang  paseguro sa bayad-pinsala 
para sa mga manggagawa, sasabihan ka na 
kumuha kaagad nito. Iimbestigahan din ng 
Tagapagsiyasat ang mga dahilan kung bakit 
walang kinuhang  patakaran ng paseguro. 
Habang nag-iimbestiga, hihilingin sa iyo 
na maglabas ng mga record ng anumang  
gantimpagal na ibinayad mo sa mga 
manggagawa nang panahong walang  paseguro. 
Kapag hindi mo naibigay ang mga kinakailangang 
record, o kapag nagbigay ka ng mali o 
mapanlinlang na impormasyon sa Tagapagsiyasat 
ng WorkCover WA, maaari itong magresulta sa 
mga multa at pag-uusig. 
Nalalapat ang mga parusa sa hindi pagkakaroon 
ng paseguro habang nag-e-empleyo ng mga 
manggagawa.

Mga madalas itanong 
Awtomatiko bang nare-renew ang  paseguro sa 
bayad-pinsala para sa mga manggagawa taon-taon? 
Hindi – kailangan mong direktang kumuha ng 
bagong Certificate of Currency kada taon mula 
sa iyong i tagapaseguro o sa pamamagitan ng 
iyong  ahente. 
Mayroon akong ‘public liability insurance’ – 
saklaw ba ako? 
Hindi – hindi ka sinasaklaw ng ‘public liability 
insurance ‘para sa mga  paghahabol sa bayad-
pinsala ng mga manggagawa. 
Mayroon akong ‘business insurance package’ – 
saklaw ba ako? 
Karaniwang hindi kasama sa mga ‘business 
insurance package’ ang paseguro sa bayad-pinsala 
para sa mga manggagawa kaya mahalagang 
tingnan kung tama ang iyong pinagsasaklawan. 
Ano ang  Sistema sa Pangangasiwa sa Pinsala? 
Ang  Sistema sa Pangangasiwa sa Pinsala ay 
nagbibigay ng nakasulat na paglalarawan ng 
mga hakbang na susundin mo kapag nagkaroon 
ng kapinsalaan sa lugar ng trabaho. 
May template ng System sa Pangangasiwa sa Pinsala 
na available sa seksyong ‘Resources’ sa website ng 
WorkCover WA at maaari itong iangkop sa mga 
pangangailangan ng iyong lugar ng trabaho.  
Ang hindi pagkakaroon ng  Sistema sa 
Pangangasiwa sa Pinsala ay maaaring 
magresulta sa $2,000 na multa.

Kailangan ng tulong? 
Tumawag sa Payo at Tulong 1300 794 744
Bisitahin ang workcover.wa.gov.au
Panoorin ang mga pang-edukasyong video na  
makukuha sa  seksyong ‘Resources’ sa website 
ng WorkCover WA


